
 

 

 

 

 

 

 

 

 

 

 

 

 

 

 

Minni-Vellir 

Afmörkun vatnsverndarsvæðis 

 

Daði Þorbjörnsson 

 

 

 

 

 

Unnið fyrir Rangárþing ytra 

Greinargerð 

ÍSOR-21044 
Verknr.: 21-0059 

01.09.2021 



 

 

ÍSLENSKAR ORKURANNSÓKNIR 

Reykjavík: Orkugarður, Grensásvegi 9, 108 Rvk. – Sími: 528 1500 – Fax: 528 1699 
Akureyri: Rangárvöllum við Hlíðarfjallsveg, 603 Ak. – Sími: 528 1500 – Fax: 528 1599 

isor@isor.is – www.isor.is 
 
 
 

Undirskrift verkefnisstjóra Yfirfarið 

 

 

Steinunn Hauksdóttir 

 
 
 

mailto:isor@isor.is
http://www.isor.is/


 

3 

 

Inngangur 

Í aðdraganda gildistöku aðalskipulags Rangárþings ytra 2016–2028 var fyrri afmörkun 

vatnsverndarsvæðis við Tvíbytnulæk og Kerauga breytt og svæðinu hliðrað til norð-

vesturs. Afmörkunin var sett fram og skilgreind í skýrslu ÍSOR (Árni Hjartarson, 2016). 

Breytingin sem gerð var er sýnd á mynd 1.  

 

 

Mynd 1.  Vatnsverndarsvæði við Tvíbytnulæk og Kerauga. Eldri afmörkun grannsvæðis er sýnd 

með blágrænni þekju en gildandi grannsvæði samkvæmt aðalskipulagi Rangárþings ytra 

2016–2028 er sýnt með þéttstrikuðum línum. Bláu punktarnir sýna sýna staðsetningu 

linda (Lækjarbotnar og Kerauga). 

 

Við breytingar á afmörkun grannsvæðis vatnsverndar lentu sumarhús norðaustan við 

eldra grannsvæði innan þess nýja. Þá hefur spilda úr landi Minni-Valla í norðvestur-

horni grannsvæðisins nýlega verið seld án kvaða um vatnsvernd. Ástæðu þess virðist 



 

4 

 

að einhverju leyti mega rekja til misskilnings um hvaða afmörkun vatnsverndarsvæða 

var í gildi. Þannig birtist eldri afmörkun grannsvæðis vatnsverndar bæði á kortasíðum 

Rangárþings ytra og Orkustofnunar (map.is/ry og map.is/os).  

Í ljósi þessa óskaði Rangárþing ytra eftir því að ÍSOR endurskoðaði afmörkun grann-

svæðis vatnsverndar við Tvíbytnulæk og Kerauga. 

Forsendur 

Í febrúar og maí 2016 voru ferilefni sett niður norðaustur af Lækjarbotnum og Kerauga 

í því augnamiði að kanna grunnvatnsstrauma á svæðinu og hugsanlega dreifingu meng-

unar (Árni Hjartarson, 2016).  

Af þeim fimm ferilefnum sem sett voru niður á þeim stöðum sem sýndir eru á mynd 2 

var aðeins eitt sem skilaði sér í þær lindir sem sýni voru tekin úr (1,6 NS sem sett var í 

Minnivallalæk). 

 

Mynd 2.  Gular stjörnur sýna hvar ferilefni voru sett niður í nágrenni við Lækjarbotna og 

Kerauga. Svartar örvar sýna líklegar rennslisleiðir grunnvatns (Árni Hjartarson, 2016). 

 

Sýnum var safnað frá því í febrúar 2016 til lok nóvember sama ár í Lækjarbotnum, dælu-

húsi við Tvíbytnulæk, Kálfhagalæk og Kerauga. Ekkert bólaði á öðrum ferilefnum allan 

þann tíma sem sýnum var safnað. Ferilefnið sem sett var í Minnivallalæk 20. maí 2016 

tók að birtast í sýnum úr Kerauga, dæluhúsinu við Tvíbytnulæk og í Lækjarbotnalæk 

þegar kom fram í ágúst. Efnið kom fram í lágum styrk í Kerauga en þó vel mælanlegum. 

Á hinum stöðunum var það við greiningarmörk. Aðstæður við Minnivallalæk eru þær 

að hann kemur upp í lindum í hrauninu hjá Skarði og Stóraklofa. Lækirnir frá lindunum 

sameinast rétt ofan við Fiskeldisstöðina í Fellsmúla. Þar er rennslið í læknum oft á bilinu 

1500–2000 l/s. Neðan við lækjamótin fer vatn að hverfa úr læknum ofan í hraunið. 

Vatnsmagn lækjarins minnkar eftir því sem neðar dregur eins og lýst hefur verið af 

Claesson og Collett (2016). Á um 5 km löngum kafla hurfu um 20% af vatninu (350 l/s) 

úr Minnivallalæk í hraunið og sameinuðust grunnvatnsstraumnum sem flæðir um það. 

Talið hefur verið að þetta vatn birtist aftur í einhverri af lindunum við hraunjaðarinn á 

milli Lækjarbotna og Kerauga. Ferilefnið var sett í lækinn neðan við fiskeldisstöðina á 

Fellsmúla svo gera má ráð fyrir að um 20% þess hafi verið horfin ofan í hraunið og í 

grunnvatnið við Minnivelli (Árni Hjartarson, 2016). Árni Hjartarson (2016) bendir á að 

ekki sé vitað hvar á þessari leið lekinn á sér stað en hugsanlega sígur jafnt og þétt úr 

læknum alla leiðina en líklegra er þó að þetta gerist mestmegnis á ákveðnum leka-

stöðum, t.d. í tengslum við sprungur (jarðskjálftasprungur) sem skera lækjarfarveginn. 

Árni bendir jafnframt á að þessar sprungur séu þó ekki þekktar. 

Ferilefnið kom fyrst fram í Kerauga og sást þar í sýni sem tekið var 2. ágúst, eða um 

70 dögum eftir að það var sett í lækinn (mynd 3). Viku síðar náði það hámarksstyrk, fór 

síðan hægt minnkandi og þann 26. nóvember var efnið við það að hverfa úr vatninu. 

Skemmsta vegalengd frá Kerauga í Minnivallalæk er 5,2 km. Ferilefnið greindist í sýni 

frá dæluhúsinu við Tvíbytnulæk þann 9. ágúst, viku eftir að það kom fram í Kerauga og 

77 dögum eftir niðursetningu en þá í afar lágum styrk (Árni Hjartarson 2016). Í raun var 

styrkur efnisins á mörkum þess að greinast. Í sýni sem tekið var þann 27. sept. var það 

hins vegar komið vel yfir greiningarmörkin en eins og sjá má á mynd 3 sveiflaðist styrkur 

efnisins nokkuð í sýnum sem safnað var í lok september og fram í október. Ekki er ljóst 

hvað veldur þessum sveiflum en líklega eru þær af tæknilegum ástæðum þar sem 

styrkur efnisins er afar lágur. Skemmsta vegalengd frá vatnsbólunum við Tvíbytnulæk 

og að Minnivallalæk er 4,1 km. Í Lækjarbotnum sást efnið þann 14. september í fyrsta 

sýninu eftir þriggja vikna hlé sem var á sýnatökunni. Líklega hefur það í reynd verið 

komið fram í Lækjarbotnum nokkru fyrr. Árni Hjartarson (2016)  reiknaði með 100 daga 

ferðatíma efnisins úr Minnivallalæk að Lækjarbotnum. Skemmsta vegalengd frá Lækjar-

botnalindum og í Minnivallalæk er 4,6 km. Í Kálfhagalæk við Bjalla kom efnið ekki fram 

fyrr en 18. október, eða 144 dögum eftir niðursetningu (Árni Hjartarson, 2016). Eins og 

annars staðar var styrkur efnisins mjög lágur. Vegalengdin milli Minnivallalækjar og 

lindar er 5,2 km, eða sú sama og milli Kerauga og lækjarins. Mynd 3 sýnir hvernig feril-

efnið 1,6 NS, sem sett var í Minnivallalæk, birtist í efnagreiningum frá sýnatökustöðum. 

Greiningarmörk tækisins, sem notað var á efnarannsóknarstofunni, eru sett við 0,1 µg/L 

en í raun er greiningartækið þó næmara. Styrkur ferilefnisins var mjög lágur og er oftast 

mjög nálægt greiningarmörkunum. Sveiflurnar sem koma fram í styrk efnisins stafa 

vafalítið af tæknilegum ástæðum því nákvæmni tækisins er orðin lítil við þessi lágu gildi 

(Árni Hjartarson, 2016). Niðurstöður ferilefnaprófsins hafa verið notaðar til að meta 

rennslishraða og rennslisstefnu grunnvatns í hrauninu. Árni Hjartarson (2016) áætlar að 

meðalrennslishraði grunnvatns í gegnum hraunið sé sem næst 32 m/dag. 



 

6 

 

 

Mynd 3.  Styrkur ferilefnisins 1,6 NS sem sett var í Minnivallalæk í maí 2016 á sýnatöku-

stöðum. Efnið kom fyrst fram í Kerauga og þar var það jafnframt í mun hærri styrk en á 

öðrum sýnatökustöðum. 

 

Við þessa endurskoðun á afmörkun grannsvæðis vatnsverndar er horft til þess að ekki 

er gert ráð fyrir nýtingu á Kerauga til öflunar neysluvatns á næstu árum. 

Aðrennslistími grunnvatns að vatnsbóli þarf að vera það langur að mengandi gerlar lifi 

hann ekki af. Í reglugerð um neysluvatn nr. 536 frá 28. júní 2001 er ekki tiltekinn neinn 

tími í þessu efni en á síðari árum hefur ÍSOR miðað við 50 daga í sinni ráðgjöf (fyrir árið 

2005 var oft miðað við 40 daga aðrennslistíma). Útmörk þess grannsvæðis sem afmarkað 

er í þessari greinargerð er um 2,5 km norðan og norðaustan við Lækjarbotna og dælu-

húsið við Tvíbytnulæk. Ef miðað er við meðal rennslishraða grunnvatns í gegnum 

hraunið eins og hann birtist í ferilefnamælingum árið 2016 má miða við að það taki 

grunnvatn um 70–80 daga að streyma frá næstu útmörkum svæðisins að Lækjarbotnum 

og dæluhúsi við Tvíbytnulæk. 

Endurskoðuð afmörkun grannsvæðis vatnsverndar 

Tillaga að nýju grannsvæði vatnsverndar vegna neysluvatnsöflunar við Lækjarbotna og 

Tvíbytnulæk er sýnd á mynd 4. Þá er hnitin sem afmarka svæðið að finna í töflu 1. 

Mynd 4.  Tillaga að afmörkun grannsvæðis vatnsverndar vegna neysluvatnsöflunar í Lækjar-

botnum og við Tvíbytnulæk. 

Tafla 1.  Hnit punkta sem afmarka grannsvæði vatnsverndar sunnan við Minnivallalæk. 

Punktar X hnit Y hnit 

1 438230 384408 

2 439416 386055 

3 439709 386214 

4 440400 386531 

5 440932 385436 

6 441870 384659 

7 441407 384042 

8 440162 382380 

9 439414 382624 

10 439305 382697 

11 438789 383396 

12 438606 384015 

13 438230 384408 

 

Eins og áður er getið er áætlað að ferðatími grunnvatns frá ystu mörkum grannsvæðisins 

í norðri og norðvestri sé um 70–80 dagar. Þess ber að geta að vatn á mjög greiða leið frá 

yfirborði og niður í grunnvatnið í hrauninu innan grannsvæðisins. Jarðvegur er þunnur 

og mengandi efni eiga því greiða leið niður í grunnvatnið ef því er að skipta. Eins og 

nefnt er hér að framan má þó gera ráð fyrir umtalsverðri þynningu frá jöðrum svæðisins 

að vatnsbólum við Tvíbytnulæk. 

